
NAMMINERSORNERULLUTIK OQARTUSSAT   GRØNLANDS HJEMMESTYRE 

Naalakkersuisut siulittaasuat
Landsstyreformanden

Inatsisartunut Ilaasortaq
Astrid Fleischer Rex
Inatsartut Allattoqarfiat
Her/

§ 36 imm. 1 ilinniartitaanerup siuarsarneqarnissaanut apeqqut

Ukiortaami oqaaserisat ilaannut Kalaallit Nunaanni Sulisitsisut Peqatigiiffiata 
pisortaata Henrik Lethip qisuariaataa innersuussutigalugu Inatsisartunut Ilaasortaq 
Astrid Fleischer Rex Inatsisartut suleriaasianni § 36 imm. 1 malilugu qinnuteqarpoq 
meeqqat atuarfianni naammassisartut amerliartuinnartut ilinniagalertarnerannut 
uppernarsaatissanik piumalluni.

Naalakkersuisunut apeqqut:
”Naalakkersuisut qinnuigineqarput Naalakkersuisut Siulittaasuata ukiortaami 
oqaaseqarnermini oqaatigisai uku uppernarsaqqullugit: ”Ilinniagaqassutsip 
qaffassarneqarnissaa anguniarlugu immikkut iliuuseqarnerup 
sunniuteqaleriartornera malugiartulerlugu tulluusimaarnaqaaq. Meeqqat Atuarfianiit 
ingerlaqqikkusullutik ilinnialersartut amerliartorput. Efterskolerusuttut 
amerlalluinnarput aammalu ilinniarnertuunngorniarfinni aallartittartut aatsaat taama 
amerlatigilerput.”

Akissut:
Ukiortaami oqaaseqarninni inuusuttut amerliartuinnartut ilinniagaqalertarnerannik 
oqarama tunngavigaakka kisitsisit Ilinniartitaanermut pilersaarummik 
taaguuteqartinneqartumit nalunaarutigineqartartut, Inatsisartunullu Inatsisartut 
ataasimiinnerinut atatillugu 2006-imiilli agguaanneqartartut. Kisitsisit ataani 
taaneqartut Ilinniagaqarnersiaqartitsiviup qarasaasiatigut paasissutissaataaniit 12. 
januar 2009 pissarsiaapput taakkulu takutippaat meeqqat atuarfiata kingornagut 
ilinniariaatsini pingasuni ukiup taaneqartup naanerani (31. december) ilinniartutut 
allassimasut qassiuneri. 

2005 2007 2008
Ilinniaqqinnissamut 
piareersarfinni

912 975 1077

Inuussutissarsiutinut 
ilinniarfinni

1061 1269 1375

Qaffasinnerusumik 
ilinniarfinni

793 865 907

2007-imiit 2008-mut amerleriaat ilaatigut nassuiaatitaqarpoq meeqqat atuarfianniit 
naammassisut  ukioqatigiiaat  arlariiunerannik,  2008-mi  aasakkut  10.  klassimik 

naammassinnittunit 91-it ilinniaqqinnissamut piareersarfinni 31. december 2008-mi 
ilinniartuupput.  Naammassinnittunit  taakkunanngattaaq   inuussutissarsiutinut 
ilinniarfinniittut 16-iupput. Tassa meeqqat atuarfianniit naammassisut ukioqatigiiaat 
arlariiunerat  pissutaanngilaq  inuussutissarsiutinut  ilinniarfinni  ilinniartut 
amerleriarluarsimanerannut. 

Ilinniarnertuunngorniarfiit eqqarsaatigalugit akissummut uunga ilaliussani 
takuneqarsinnaavoq tassani aamma siuariaateqartoqarsimasoq. Ilinnialerusuttut 
amerliartuinnarput, ilinniartutut tiguneqartartut amerliartuinnarput, 
ilinniarnertuunngorniarfinnilu naammassisut aamma amerliartuinnarput.

Efterskolertut eqqarsaatigalugit inuusuttut agguaqatigiissillugu ukiumut 250-it miss. 
Danmarkimi efterskolilersarput. Pilersaarutaagallartut malillugit ukiumi atuarfiusumi 
2009/2010-mi suli allat 80-it Qasigiannguani efterskolimi aallartittussaassapput. 
Oqaatigineqassaaq Qasigiannguani inissanut 80-inut taakkununnga qinnuteqartut 
Ilinniartitaanermut Naalakkersuisoqarfimmi maannamut tiguneqareersut 140-nik 
amerlassuseqarmata.

Ukiumi atuarfiusumi 2008/2009-mi efterskolertut agguataarnerat imaappoq:

Sumiiffik Atuartut
Kangerlussuaq 86
Maniitsoq 40
Qaqortoq 82
Sisimiut 55
Danmark 460
Katillugit 723

Inuusuttut oqaatsitigut suliassaminnullu tunngasutigut piginnaanikillutik 
suliffeqarfinnut pisarnerinik Henrik Lethip oqaasii ilinniartitaaneq pillugu september 
2008-mi ataatsimeersuarnermi inussutissarsiutitigut ilinniarfiit sinniisaasa aamma 
Kalaallit Nunaanni Sulisitsisut Peqatigiiffiata sinniisaata oqaasiinut tulluutinngillat. 
Taamani oqaatigineqartut assigiinngisitaarnerupput, peqataasummi isumaqarmata 
inuusuttut inuussutissarsiutinik ilinniagaqalersartut sulisinnaanerminnut 
piginnaasaat qaffakkiartuinnartut. Taamaattorli aamma erseqqissarneqarpoq suli 
ajornartorsiutaasoq inuusuttoqarmat ilinniagaqalinngitsoortunik, taakkulu 
oqaatsitigut suliassaminnullu tunngasutigut piginnaasaasa inissisimaffiat 
ernumanarsinnaasoq.

Taamaattumik iliuuseqartuaannarnissaq pisariaqartinneqaqaaq, 2009-mullumi 
aningaasanut inatsimmi aningaasat amerlasuut immikkoortinneqarput 
ilinniartitaanerup iliuuseqarfiginissaanut atugassatut. Ilinniartitaaneq pillugu 
ataatsimeersuarnerup taaneqareersup innersuussutaasa ilagaat 
iliuuseqartoqartariaqartoq nunaqarfinni isorliunerusunilu inuusuttut 
piginnaanngorsaataasumik atuartinneqarnissaat qulakkeerneqaqqullugu, 
pineqartunimi ullumikkut ajornartorsiutaavoq ilinniarsimasunik 
ilinniartitsisussaaleqineq, taamaalillunilu aamma meeqqat atuarfiat pillugu 
peqqussutip nutaap atuutilersinniarnera ajornartorsiutaalluni. Tamanna suliassat 

angisuut ilagaat ilinniartitaanermut pilersaarutip anguniagaa, tassalu sulisinnaasut 
2/3-iisa piginnaasaqalersitsisumik ilinniagaqartuusimanissaasa 2020-mi 
anguneqarnissaa, angussagutsigu, qulakkiissagutsigulu suliffeqarfiit ullumikkut 
pioreersut inuussutissarsiuteqarfinngorumaartullu nunami maani nunaqavissunik 
sulisoqarnissaat. 

Neriuppunga apeqqutigisat taamaalillunga naammaginartumik akisimassallugu. 
Naalakkersuisut Inatsisartunik suliffeqarfinnilu illuatungeriinnik ilinniartitaaneq 
pillugu suleqateqarnerminnik ingerlatseqqiinnarnissartik qilanaaraat.

Inussiarnersumik inuulluaqqusinnga

Hans Enoksen
Naalakkersuisut Siulittaasuat


	§ 36 imm. 1 ilinniartitaanerup siuarsarneqarnissaanut apeqqut




Inatsisartunut ilaasortap Astrid Fleischer Rexip ilinniartitaanerup siuarsarneqarnissaanik 
apeqquteqaataanut 8. januar 2009-meersumut akissummut ilanngussaq.


Nalunaarsuiffik 1. Ilinniagaqalernissamut piareersarluni ilinniarfinni 1989-imiit 2007-imut 
aallartittartut amerlassusii


Ukioq
GU-
Qaqortoq


GU-
Nuuk


GU-
Aasiaat


HTX, 
Sisimiut


HHX, 
Qaqortoq


Katil-
lugit 


1989 42 84 63   189
1990 45 80 35   160
1991 41 63 39   143
1992 45 61 62   168
1993 64 80 47   191
1994 41 85 53   179
1995 48 80 57   185
1996 45 90 66   201
1997 48 74 86   208
1998 48 81 75   204
1999 43 110 92   245
2000 46 110 106 47  309
2001 52 106 91 48  297
2002 48 91 76 50 35 300
2003 46 96 81 51 34 308
2004 50 96 92 46 42 326
2005 48 98 114 42 33 335
2006 49 110 82 51 34 326
2007 63 113 94 53 39 362







Nalunaarsuiffik 2. GU-mi inuussutissarsiutinullu ilinniarnertuunngorniarfinni 1989-imiit 
2007-imut naammassisut


Ukioq 
naammas-
siffk


GU-
Qaqortoq


GU-
Nuuk


GU-
Aasiaat


HTX, 
Sisimiut


HHX, 
Qaqortoq


Katil-
lugit


1989 29 25 30   84
1990 36 37 20   93
1991 24 36 25   85
1992 24 36 27   87
1993 33 56 27   116
1994 27 50 26   103
1995 22 40 33   95
1996 44 50 32   126
1997 30 61 34   125
1998 27 41 48   116
1999 25 53 43   121
2000 31 44 46   121
2001 29 48 36   113
2002 20 62 52   134
2003 33 63 43 15  154
2004 31 71 32 12  146
2005 34 52 35 19 5 145
2006 31 75 50 15 11 182
2007 39 67 53 23 17 199
2008 33 66 70 16 23 208







Nalunaarsuiffik 3. 1992-imiit 2007-mut naammassisut agguaqatigiissillugit procentii. 
Naammassisut ukiut pingasut sioqqullugit atualersunit procentii.  GU aamma 
inuussutissarsiutinut ilinniarnertuunngorniarfiit.


Ukioq 
naammas-
siffik


GU-
Qaqortoq


GU-
Nuuk


GU-
Aasiaat


HTX, 
Sisimiut


HHX, 
Qaqortoq


Katil-
lugit


1992 57,1 42,9 42,9   46
1993 73,3 70 77,1   72,5
1994 65,9 79,4 66,7   72
1995 48,9 65,6 53,2   56,5
1996 68,8 62,5 68,1   66
1997 73,2 71,8 64,2   69,8
1998 56,3 51,3 84,2   62,7
1999 55,6 58,9 65,2   60,2
2000 64,6 59,5 53,5   58,2
2001 60,4 59,3 48   55,4
2002 46,5 56,4 56,5   54,7
2003 71,7 57,3 40,6 31,9  49,8
2004 59,6 67 35,2 25  49,2
2005 70,8 57,1 46,1 38 14,3 48,3
2006 67,4 78,1 61,7 29,4 32,4 59,1
2007 78,0 69,8 57,6 50,0 40,5 61,0





